
«Հայաստանի Հանրապետության բյուջետային համակարգի մասին» Հայաս​տա​նի Հան​​​րա​պետության օրենքի 23-րդ հոդվածի 2-րդ մասին համա​պա​տասխան Հա​​յաս​տա​նի Հանրապետության կառավարությունը   ո ր ո շ ու մ   է.

1. Հայաստանի Հանրապետության 2011 թվականի պետական բյուջեում կատարել վե​րա​բաշխում և Հայաստանի Հան​րա​պե​տու​թ​յան կառավարութ​յան 2010 թվականի դեկտեմ​բերի 23-ի «Հայաստանի Հան​րապետության 2011 թվականի պետական բյուջեի կա​տա​րումն ապահովող միջոցառումների մասին» N 1748-Ն որոշ​​ման մեջ կատարել փոփոխություններ՝ համաձայն հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օր​վանից:

ՀԻՄՆԱՎՈՐՈՒՄ

«Հայաստանի Հանրապետության 2011 թվականի պետական բյուջեում վերաբաշխում և Հա​յաս​տանի Հանրապետության կառա​վա​րու​թյան 2010 թվականի դեկտեմբերի 23-ի N 1748-Ն որոշ​ման մեջ փոփոխություններ կա​տա​րելու մասին» ՀՀ կառավարության որոշման նա​խա​գ​ծի
1. Անհրաժեշտությունը. ՀՀ կառավարության վերը նշված որոշման նախագծի (այսուհետ` Նախագիծ) ըն​դու​նումը պայմա​նավորված է ՀՀ 2011 թվականի պետական բյու​ջե​ում արտասահ​մանյան պատ​վի​​րա​կությունների ընդունե​լութ​յան և արտասահմանյան պաշ​տո​​նական գործու​ղում​​ների գծով ծախսերի ֆինանսա​վոր​ման համար նախատեսված տա​րե​կան հատկացումների ան​բա​վա​րա​րության հետևանքով այդ ուղղությամբ լրացուցիչ մի​ջոց​ներ նա​խատեսելու անհրա​ժեշտությամբ:
2. Ընթացիկ իրավիճակը և խնդիրները. ՀՀ 2011 թվա​կա​​նի պետական բյու​ջեում «Ար​տա​​սահ​ման​յան պատվի​րակու​թ​յուն​նե​րի ընդունե​լու​թ​յուններ» և «Արտասահմանյան պաշտո​նա​կան գործու​ղումներ» ծախսային ծրագրերի գծով նա​խատեսված է համապատասխա​նա​բար` 150.0 մլն դրամ և 300.0 մլն դրամ: ՀՀ կառավարության ս/թ սեպտեմբերի 22-ի «Հա​յաս​տանի Հան​րապետության 2011 թվականի պետական բյուջեում վերաբաշխում և Հայաստանի Հան​րապետության կառավարության 2010 թվականի դեկտեմբերի 23-ի          N 1748-Ն որոշման մեջ փոփոխություններ կա​տա​րելու մասին» N 1346-Ն որոշմամբ վե​րոնշյալ ծրագրերի տարեկան գումարներն ավելացվել է համապատասխանաբար` 70.0 մլն և 140.0 մլն դրամով, դառնալով համապատասխանաբար` 220.0 մլն և 440.0 մլն դրամ: Ս/թ հոկտեմբերի 26-ի դրու​թյամբ «Ար​տա​​սահ​ման​յան պատվի​րակու​թ​յուն​նե​րի ընդունե​լու​թ​յուններ» ծրագրի գծով արդեն իսկ ֆինան​սա​վորվել է 219.8 մլն դրամ, իսկ «Արտա​սահմանյան պաշտո​նա​կան գործու​ղումներ» ծախսային ծրագրի գծով` 401.2 մլն դրամ: Ներ​կայումս առկա են չբավարարված հայտեր «Ար​տա​​սահ​ման​յան պատվի​րակու​թ​յուն​նե​րի ըն​դունե​լու​թ​յուններ» ծախսային ծրագրի գծով` շուրջ 41.7 մլն դրամի չափով, իսկ «Արտասահմանյան պաշ​տոնական գործու​ղումներ» ծախսային ծրագրի գծով առկա են ՀՀ վարչապետի թվով 23 որոշումներ, որոնց համար պետական կառավարման մարմինների կողմից դեռևս ֆինանսավորման հայտեր չեն ներկայացվել:
3. Տվյալ բնագավառում իրականացվող քաղաքականությունը. Նախագիծը չի ներա​ռում տվյալ բնագավառում իրականացվող գործող քաղաքականության փոփոխութ​յուն:

4. Կարգավորման նպատակը և բնույթը. Նախագծի նպատակն է ՀՀ 2011 թվականի պետա​կան բյուջեում բյուջետային հատկացումների միջծրագրային վերաբաշխման եղանա​կով ավելաց​նել վերոնշյալ ծախսային ծրագրերի գծով նախա​տեսված տա​րե​կան գու​մար​ները` ի հաշիվ «ՀՀ կառավարության պահուստային ֆոնդ» ծախսա​յին ծրագրով նախա​տեսված գումարների:

5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ ֆինանսների նախարարության կողմից և նախագծի մշակման գործ​​ընթացում այլ ինստիտուտներ և անձիք չեն ներգրավվել: Հասարակությունը սույն որոշ​ման նախագծմանը նույնպես չի մասնակցել:
6. Ակնկալվող արդյունքը. Նախագծի ընդունմամբ պայմանավորված ակնկալվող արդ​յունքը ծրագրով նախատեսված միջոցառումների ընթացիկ տարում սահուն կերպով իրակա​նա​ցումն է: 

Պետական բյուջեում ազդեցության գնահատական սույն նախագծի դեպքում կիրառելի չէ: 

ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 
Նախագծի ընդունումը ինչպես ՀՀ 2011 թվականի պետական բյուջեի, այնպես էլ հա​մայնք​ների բյուջեների եկամուտների և ծախսերի փոփոխություն չի առաջացնում:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացումների ան​հրաժեշտություն չի առաջացնում:

Նախագծի մշակման համար կիրառված իրավական ակտերն են` «Հայաստանի Հան​րա​պետության բյուջետային համակարգի մասին» ՀՀ օրենքը, «Հայաստանի Հանրա​պե​տու​թյան 2011 թվականի պետական բյուջեի մասին» ՀՀ օրենքը, «Իրավական ակտերի մա​սին» ՀՀ օրենքը և ՀՀ կառավարության 2010 թվականի դեկտեմբերի 23-ի N 1748-Ն որոշումը:






